[image: image1.jpg]


[image: image3.png]p_ —
*R K KAy




REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________

   KUVENDI I KOMUNËS
   01 Nr.060/01-14972/2025
   Datë.27.03.2025
                                                               PROCESVERBAL
Nga mbledhja e tretë e rregullt e Kuvendit të Komunës së Gjakovës për vitin 2025 e mbajtur me datë 27.03.2025, me fillim në orën 10.00, në sallën  Solemne të Pallatit të Kulturës,  rruga “UÇK”-Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës.
Në mbledhje marrin pjesë 29 anëtarë të Kuvendit të Komunës: z. Agustin Shala, znj, Albina Sadrija-Asllani, z. Hekuran Hoxha, z. Nik Hiseni, z. Him Zeqa, znj. Teuta Pallaska Milla, z. Valon Pnishi, z. Shpend Bajrami, znj. Erëmira Mehmeti, znj. Mimoza Shala, z. Ali Tafarshiku, znj. Diana Qarkaxhija, z. Mustafa Domi, z. Ngadhnjim Dana, z. Ledian Rexha, z. Ermal Kusari, znj. Shqipe Fejza, z. Labehat Sadrija, z. Bashkim Gashaj, z. Agon Dobruna, znj. Lirianda Dahsyla, z. Teki Shala, z. Nexhdet Morina, znj. Saranda Hoda,  znj. Lerena Kameraj, znj. Krenare Bushaj, z. Ardian Nushi, z. Fazli Hoxha.
Mungojnë: z. Besim Kadrija, z. Besim Ndau z. Kreshnik Alijaj, z. Liridon Dula, znj. Besarta Leka, znj. Albulena Zuka Vokshi, me arsye. 
Të pranishëm të tjerë: Kryetari i Komunës së Gjakovës z. Ardian Gjini, Nënkryetari i Komunës z. Flamur Fetahaj, Drejtor të Drejtorive Komunale, përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal.

Sot e kemi mbledhjen e tretë të  Rregullt të Kuvendit të Komunës për vitin 2025, Materialin dhe ftesën për këtë mbledhje ju kemi shpërndarë sipas afateve të parapara ligjore. Të pranishëm në këtë mbledhje janë 29  anëtarë, z. Besim Kadrija, z. Besim Ndau z. Kreshnik Alijaj, z. Liridon Dula, znj. Besarta Leka, znj. Albulena Zuka Vokshi, kanë njoftuar se nuk mund të marrin pjesë në këtë mbledhje për arsye të ndryshme, andaj meqenëse ekziston kuorumi po fillojmë me mbledhjen. 
Rendin e ditës me ftesën dhe materialet e mbledhjes ju kemi dërguar me kohë sipas afateve ligjore, A ka dikush ndonjë diskutim sa i përket rendit të ditës. 
E Qes në Votim  Miratimin e Rendit të Ditës sipas ftesës që e keni marrë, Kush Është: Për, Kundër, Abstenim.
Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky : 
RENDI  I  DITËS
1. Shqyrtimi i procesverbalit të mbledhjes së mbajtur me datë 26.02.2025 .

2. Pyetje për ekzekutivin nga anëtarët e Kuvendit.

3. Shqyrtimi i Raportit Final Financiar të Komunës së Gjakovës për Vitin 2024.
4. Bartja e të hyrave vetanake të pashpenzuara nga viti fiskal 2024 në buxhetin e viti 2025 .
5. Propozim vendim për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26. 

6. Propozim vendim për formimin e Komisionit Vlerësues për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26. 

7. Shqyrtimi i Projekt Rregullores për Organizimin e  Brendshëm, Sistematizimin dhe Klasifikimin e vendeve të Punës në Komunën e  Gjakovës.
8. Shqyrtimi i progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal .
9. Informatë për  përgatitjet ndaj emergjencave në Komunën e Gjakovës.
10. Të ndryshme. 
1. Pika e parë e rendit të ditës: Shqyrtimi i procesverbalit të mbledhjes së mbajtur me datë 26.02.2025.
Kryesuesja: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë 26.02.2025, a ka dikush ndonjë diskutim sa i përket Procesverbalit. 
Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 26.02.2025.Kush është: Për, Kundër, Abstenim. Nga anëtarët e pranishëm të Kuvendit të Komunës unanimisht u votua por  procesverbalit të mbledhjes së mbajtur me datë 26.02.2025 .
2. Pika e dytë e rendit të ditës: Pyetje për Ekzekutivin nga anëtarët e Kuvendit .
Kryesuesja: Për këtë pikë të rendit të ditës, e kemi Pyetje për ekzekutivin, e hapi diskutimin për këtë pikë të rendit të ditës.
znj. Mimoza Shala: Një shqetësim i ngritur nga qytetarët është në urën në dalje për Prizren tek pompa Nesim Bakija janë hapur gropa në të, si dhe për rrugën që po shtrohet në çarshinë e Vjetër pra rruga Ismajl Qemajli në pjesën që është përfunduar gurët e mesit janë të lakuar ashtu siç kanë qenë në të kaluarën ndërsa në pjesën tjetër po vazhdohet me pllakat e rrafshëta të mermerit që po dallohen me ato tjerat andaj pse po ndodh kjo dhe a do të mbeten ashtu.

z. Ali Tafarshiku: Çështja e transportit urban në Komunën e Gjakovës kemi pasur ankesa në vazhdimësi për mungesë të efikasitetit të transportit publik andaj pyetja ime është se a ka Komuna e Gjakovës ndonjë plan të mirëfilltë për zgjerimin e linjës së trafikut urban dhe për mënyrën e pagesave që i bëhen operatorit ekonomik që e ka të drejtën e transportit. Pyetja e dytë është për mungesën e ndriçimit publik që ka pasur arsyetime të ndryshme jo mungesa e operatorit jo të tjera, andaj me intereson me e ditë për hyrjet dhe daljet e qytetit sidomos për Rrugën Bujar Roka a parashihet ndonjë ndërhyrje për ndriçimin Publik si dhe për Transparencën dhe informimin e qytetarëve të Gjakovës për një projekt të madhe që është projekti i Trazitit të Qytetit ku kemi pasur pyetje nga qytetarët dhe nga bizneset për afatin e përfundimit të punimeve atje si dhe kemi pasur ankesa nga pronarët e bizneseve në afërsi të Nertilit që kanë kërkuar një qasje në anën tjetër të rrugës.  
z. Nexhdet Morina: Unë kamë dy kërkesa nga banorët e fshatit Rogovë njëra ka të bëjë me fushën e basketbollit që është ndërtuar e që është në afërsi të rrugës kryesore dhe aty është rreziku shumë i madhe për fëmijët që luajnë në këtë teren andaj kanë kërkuar që të rrethohet ajo pjesës që është nga rruga kryesore si dhe për rrugën Vëllezërit Morina ka tri vite që kërkojmë ndriçimin publik dhe ende nuk është bërë asnjë veprim në ketë drejtim .
Kryetari: Për semaforët tek shkolla Fehmi Agani do ti rregullojmë edhe tek shkolla Yll Morina janë rregulluar janë ndërruar krejt do të ndërrohen edhe tjerët një kalkulim që po e bëjmë është për semaforët që janë në transit sepse janë në një format tjetër, për gropat në  urën tek pompa Nesim Bakija do të sanohen shumë shpjet, rigollat në rrugën Ismajl Qemajli janë të përkohshme edhe në pjesën që është përfunduar edhe na atë pjesën tjetër e kem një marrëveshje me Ministrinë e Kulturës që të vendosen të granitit materiali i njëjtë sikur i kubëzave por deri sa të vjen ai material duhet të vendosim ato në dimensione të njëjta për me i vendos kubëzat por kur të vjen materiali i njëjtë ato hiqen. Për transportin Publik ne kemi pasur bisedime edhe me institucione financiare ndërkombëtare Komuna e Gjakovës do të subvencionoj Stacionin e Autobusëve me autobus të ri dhe me e kthye transportin Publik në Publik dhe qëllimi është që Ndërmarrja Stacioni i Autobusëve me i pas autobusët e vet si dhe me të njëjtën pako me i ble dhe autobusët e shkollave. Rruga Bujar Roka ndriçimi dhe komplet përfundimi i rrugës Bujar Roka është në procedurat e tenderimit, për rrugën Tranzite Kontrata është 2 vjeçare diku 75% e mjeteve janë të ndara për këtë vit ndërsa pjesa e tjetër për vitin e ardhshëm, mirëpo operatori është zotuar se në muajin Tetor apo në Nëntor do ta përfundoj këtë projekt, ndërsa për Kyçje në këtë rrugë duhet me e kuptuar se kjo është rrugë e formatit të rrugës nacionale dhe nuk mundet me pas kyçje pa kriter shirita gjelbërues do të ketë në disa pjesë por jo gjithkund tek daljet prej qendra tregtare do të rregullohen në bazë të planit Rregullues dhe vlerësimeve të njësisë së trafikut. Për fushën e  basketbollit në rogove do ta shikojmë me Drejtorin e  Kulturës dhe të gjejmë një zgjidhej për ndriçimin publik edhe një herë ne mirëmbajtjen e kemi hekë prej tenderimit dhe e kemi kontraktuar ndërmarrjen tonë Publike për mirëmbajtje ndërsa për zgjerimin e  rrjetit ashtu siç ju kamë thënë e kemi një donacion prej një milion euro dhe tani  duhet me pa në bashkëpunim me ta si do të zhvillohen procedurat dhe duhet me i prit afatet.  
z. Teki Shala: U tha nga kryetari për ndriçimin publike dhe e kuptoj se për zgjerimin e  rrjetit jeni duke i pritë doancionin por nuk po e kuptoj për mirëmbajtje pasi që e keni edhe kompaninë e mirëmbajtjes që nga nënshkrimi i kontratës vetëm një ditë kanë qenë në rajonin tim dhe nuk po e kuptoj pse ende nuk kanë ardhur me na e rregullu ndriçimin publik së paku të ndërrohen disa Poqe .

Kryetari: Ne kemi ardhur deri tek shkëputja e kontratës me operatorin ekonomike për shkak se nuk ju ka përmbajtë kontratës edhe pse nuk është shumë e thjeshtë por duhet një mori e letrave e kemi pasur një periudhë pa mirëmbajtje por tani janë duke punuar dhe puna e tyre është në 88 fshatra dhe në qytet, nga këtu po ju drejtohem edhe qytetarëve se të gjitha poqët kanë me u rregullua dhe do të merrem me këtë çështje.

znj.Mimoza Shala: Unë e kamë një propozim për semaforët në transit të cilët kanë me u hekë a ka mundësi që këta të vendosen në rrugën Bujar Roka aty ku po shkaktohen në vazhdimësi aksidente.        
Kryetari: Ne e kemi projektin detaj të rrugës Bujar Roka dhe meqenëse semaforët në Trazit hiqen një pjesë e tyre munden me u vendos në rrugën Bujar Roka por jo të gjitha sepse formati i rrugës ndryshon dhe normal që duhet kohë se duhet me u ndryshua edhe para masa por po një pjesë mundet me u vendos.
Kryesuesja: Meqenëse nuk ka diskutime të tjera i shpalli të mbyllura diskutimet për këtë pikë.
3. Pika e tretë e rendit të ditës: Shqyrtimi i Raportit Final Financiar të Komunës së Gjakovës për Vitin 2024.
Kryesuesja: Për këtë pikë të rendit të ditës e kemi Shqyrtimi i Raportit Final Financiar të Komunës së Gjakovës për Vitin 2024, prezent e kemi drejtorin e drejtorisë për Buxhet dhe Financa z. Durim Halilaj  të cilin e  ftojmë që ta merr fjalën. E hapi diskutimin për këtë pikë të rendit të ditës.
z. Durim Halilaj: Informata Financiare  Komunale  për periudhën Janar – Dhjetor 2024, bëhet në bazë të kërkesave për raportim të përkohshëm dhe vjetor bazuar në dispozitat e neneve 46.1 dhe 46.2  të Ligjit Nr. 03/L-048 “Për Menaxhimin e Financave Publike dhe Përgjegjësitë” dhe statutit Komunal. 

Informata Financiare  Komunale  Periodike  ka  për  qëllim të informimit objektiv lidhur me  ecurinë  dhe  me  treguesit  relevant  rreth  përmbushjes  së  planit  të  grumbullimit  të  mjeteve  sipas burimeve, përmbushjes së obligimeve të  planifikuara sipas plan programeve, dinamikën  e  mjeteve  të shpenzuara  dhe  atë  sipas  natyrës  së shpenzimeve dhe kategorive  të  përcaktuara  buxhetore, rrjedhën e parasë si  dhe  treguesit  tjerë  që  kanë  ndikuar  në  rezultatet  e përgjithshme  për  këtë  periudhë.
Buxheti Komunal sipas  ligjit të Buxhetit Nr.08/L-260 në vlerë 37,483,963.78€ i cili ka pësua ndryshime rritje gjatë periudhës Janar–Dhjetor/2024 në Total = 5,431,354.46€: Buxheti pas rritjeve gjate vitit ka arrit në 42,915,318.24€ (Shtesat në paga –Vendimet Gjyqësore dhe ligji i pagave + Donacionet +bartja e të hyrave nga vitet paraprake + rritja e të hyrave).
Përveç Grandeve të marra nga niveli qendror, për qëllimet e shpenzimeve të përgjithshme, Komuna ka grumbulluar edhe të hyra vetanake në bazë të rregulloreve: Rregullorja e Tatimit në Pronë, Rregullorja mbi Taksa dhe Tarifa të hyrat nga niveli qendror (dënimet në trafik dhe gjobat gjyqësore) si dhe të hyrat nga donatorët. Të hyrat kryesore komunale janë: tatimi në pronë, gjobat e trafikut, Kompensimi për rregullimin e tokave ndërtimore, shërbimet e kadastrave, dënimet nga Gjykata etj.... Të hyrat totale vetanake të grumbulluara Janar-Dhjetor 2024 po donacione kanë arritur në shumen prej7,191,784.53€ që përbejnë 107.54% në raport me planifikimin e rishikuar (6,687,658.00€). (Donacionet 14,358.86€).

Periudha Janar-Dhjetor 2024 karakterizohet me një realizim i  të hyrave në total   7,191,784.53€ apo 107,75% në raport me planifikimin e rishikuar   6,687,658.00€ ndërsa krahasuar me vitin 2023 paraprak  kemi përqindje me te lartë për 109.15%.(pa donacione).
Buxhetor  përfundimtar është 42,915,318.24€,  gjatë kësaj periudhe buxhetore janë alokuar mjete në vlerë 42,835,318.24€,  ndërsa janë shpenzuar  41,635,480.83€, apo 97,20% e buxhetit të alokuar.

Pagat dhe mëditjet - mjete të pranuara në vlerë 20,242,618.33€  janë shpenzuar 20,237,270.56€  apo 99,97% të mjeteve të alokuara, krahasuar me të njëjtën periudhë të vitit paraprak shpenzimi është 110.61% me i lartë. Pjesëmarrja e pagave në shpenzimin e përgjithshëm Komunal është 48.61% .
Mallrat & Shërbimet- mjete të pranuara në vlerë 4,916,889.046€  janë shpenzuar  4,836,557.52€  në përqindje 98.37% e mjeteve të alokuara, krahasuar me vitin paraprak  kemi rritje të shpenzimit për 116.91%, si pasoj e rritjes së shpenzimeve në shërbimet publike. Pjesëmarrja e Mallrave & Shërbimeve në shpenzimin e përgjithshëm  është 11.62 %.
Shpenzimet e Komunali ve - mjete të pranuara në vlerë 784,898.95€ janë shpenzuar 784,056.60€ ose në shkallën prej 99.89% të mjeteve të alokuara, krahasuar me vitin paraprak kemi rritje të shpenzimit për 114.07%. Pjesëmarrja e sh. Komunale në shpenzimin e përgjithshëm  është 1.88%. 
Subvencionet - mjete të pranuara në vlerë 1,053,975.75€ janë shpenzuar 1,010,565.29€ në përqindje  prej 95.88% të mjeteve të alokuara, krahasuar me vitin paraprak kemi shpenzim me te lartë 145.36%. Pjesëmarrja e Subvencioneve në shpenzimin e përgjithshëm  është 2.43%.
Shpenzimet kapitale-mjete të pranuara në vlerë 15,836,936.17€ te kjo kategori  kemi një shpenzim prej 14,767,030.86€  apo ne përqindje 93.24% mjeteve të alokuara, krahasuar me vitin paraprak kemi shpenzime me te larë për 104.94%. Pjesëmarrja e Shpenzimeve kapitale ne shpenzimin e përgjithshëm  35.47%.
Në total shpenzimet krahasuar me vitin paraprak janë më të larta (109.89%). Ndërsa krahasuar me mjetet e alokuara shpenzimi është 97.20%.
z. Teki Shala: Ky raporte është i hartuar në përputhje me standardet e raportimeve financiare por në përmbajtje ne si grup i Lidhjes Demokratike të Kosovës i kemi disa shqetësime që janë, tërheqja e mjeteve nga përmbaruesit kanë vazhduar edhe në vitin 2024 dhe në bazë të asaj që kemi par në këto dokumente edhe në këtë vit komuna e Gjakovës do të ketë një raporte të kualifikuar dhe si pasoj e kësaj do të humbim garantin e  përformancës dhe grandeve të tjera, shqetësuese është edhe që mbi 500,000€ janë shkua në suficit nga investimet kapitale, tërheqje kemi pasur mbi 3,5 milion kjo është shqetësuese dhe mos të gjendet mënyra dhe forma që këto mjete mos të planifikohen si obligime kontingjente. Përformanca e përgjithshme e të hyrave është e kënaqshme por disa zëra të të hyrave nuk janë të kënaqshme, te tatimi në pronë obligimet e arkëtueshme ka rritje dhe taksa mbi pronat publike dhe parkingje prapë vazhdojnë të jenë të ultë edhe përkundër vendimeve tona për dhënien në shfrytëzim të pronës komunale që i kem marrë këtu në Kuvend. Lejet e ndërtimit janë shqetësuese përshaka se qyteti po degradohet shumë ku shumë pjesë të qytetit që janë ruajtur deri më tani po degradohen dhe nuk po ruhet plani urban tradicional i Gjakovës. Për shpenzimet  rezultojnë shumë projekte si të përfunduara por mjetet janë marrë nga përmbaruesit andaj kjo informatë po e bënë një pasqyrim jo real të këtyre projekteve, si rezultati i përparimeve edhe shpenzueshmërija është rritur.

Kryetari: Unë  e kuptoj se një parti opozitare nuk mundet me duartrokit por kur veç kritikoni unë duhëna që ti prezantoj disa fakte dhe disa krahasime, edhe unë nuk kamë dashtë me i dërgua ato mjete në suficit por ato janë më pak se 3% e buxhetit për investime kapitale nëse e gjeni një komune të madhësisë së Gjakovës ejani dhe më tregoni, në vitin 2017 kur unë e kamë mare detyrën e kryetarit investimet kapitale kanë qenë 3.6 milion dhe kanë qenë të shpenzuara 3 milion pra 600,000€ kanë qenë suficiti prej vlerës prej 3.6 milion dhe sot mundohesh me e bërë temë një suficit vlerën pre 500,000€ nga vlera 15.5 milion, Për përmbaruesin komuna nuk ka asgjë në dorë për ketë çështje nuk është faj i komunës që kjo po ndodhë kjo është e vërteta dhe po kemi përmbarime dhe ne nuk kemi fuqi me i ndryshua. Faturat e arkëtuesheme rriten përshake se AKP-ja është borxhliu më i madhe i komunës dhe ajo nuk paguan asnjëherë dhe ne nuk kemi të drejtë as me i përmbarua. Komuna e Gjakovës në vitin 2018 i ka pasur 2000€ të inkasuar prej parkingjeve në total në vitin 2024 vetëm prej 2 parkingjeve janë paguar 98,000€ vetëm prej dy parkingjeve e njëjta ndodh edhe me dyqanet, të hyrat e komunës së Gjakovës janë në vendin e 3 në Kosovë dhe kur unë kamë ardhë Kryetar i komunës në vitin 2017 kemi qenë në vendin e 18 dhe sot jemi në vitin e 3 dhe e njëjta gjë vlen edhe për Investime kapitale. Gjakova nuk është u degraduar është duke u zhvilluar dhe duke u ndërtuar nuk ka qenë krenaria e Gjakovës shtëpitë me qerpiçë shtëpitë e vjetra ruhen në pjesën e vjetër të qytetit.

z. Durim Halilaj: Ne e dimë se pasqyrat financiare e kanë për obligim që të raportohen deri me 30 Mars të vitit pasues, ndërsa raporti i Auditorit vjen në Qershor këtë raport që ju prezantova e ka edhe Zyra Kombëtare e Auditorit edhe Departamenti i Thesarit të Ministrisë së Financave. Për tërheqjen e njëanshme të mjeteve nga projektet kapitale është shqetësuese dhe aty është e shënuar se mjetet janë tërheqë nga përmbaruesi e nuk ka si me u krye projekti që u tha nga z. Shala Komuna e Gjakovës ka pasur një përformacë të mirë të të hyrave vetanake dhe në ato projekte që ka pasur tërhiqej të mjetev ne kemi bërë rialokimin. Për Suficit janë tri projekte që kanë pasur ankesa në OSHP apo kanë pasur vonesa në proceduara dhe ne si drejtoi pa ardhur situacioni i nënshkruar nga projekt menaxheri nuk i lëshojmë mjetet, pra këto janë tri projekte njëri është  në Drejtorin e bujqësisë një në drejtorin e shëndetësis dhe një është për zgjerimin e linjës së ndriçimit publik që e kemi pritë donatorin që u sqarua nga Kryetari i Komunës. Komuna e Gjakovës është e vetmja komunë që kemi provuar edhe përmes Kuvendit të Komunës me i rialokuar mjete po edhe pse fillimisht na kanë sugjeruar me e dërgua ne kuvend por prapëseprapë nuk e kanë aprovuar këtë vendim. Llogarit e arkëtueshme janë të publikuara dhe shihet qartë se ku janë rrit e ku kanë rënie tek qiratë e dyqaneve shihet qartë se në vitin 2023 kanë qenë borxh 43,000€ në vitin 2024 janë 42,000€ pra janë duke u inkasuar edhe llogarit e arkëtueshme, tek tatimi në pronë ka rritje edhe përkundër faktit se e kemi ulë normën tatimore, në vitin 2024 ka hyrë në fuqi edhe tatimi në tokat bujqësore ne e dimë se për tokat bujqësore nuk janë të rregulluara pronësia në pronarin faktik por është paraardhësit e tyre dhe kjo shkakton problem për inkasimin e menjëhershme edhe pse nuk humbet ajo shumë për komunën. Për tërheqjen e njëanshme janë të prezantuara të gjitha  në detaje ku janë tërheq dhe sa janë tërheq .
z. Ali Tafarshiku: Në këtë raport financiar po diskutohet përmbajta dhe po i hedhet topi të njëri-tjetri që  dikush që nuk e ka as në përgjithësi punën e raportit komunal me dal keq kjo nuk është në rregull, dikujt ju ka ndal  kalendari në vitin 2017 e dikujt po i ngatërrohet kjo sallë me ndonjë sall të Kuvendit të Kosovës. Ky raport financiar me të gjitha të metat që i kemi prezantuar është i mirë por mënyrat e arritjes tek ky raport nuk janë të favorshme për qytetarët ne e kemi kundërshtuar edhe tek vendosja e taksës në firmë, por një tabelë që ka mbi 80% të realizimit është arritje e mirë por tek ndërtimet këtu u ceken shembujt qysh kanë ekzistuar në Gjakovë e tjetri i vlerëson materialët e po harrojnë se për miratimin e  hartës zonale kanë qenë bashkë. Tek të hyrat nga pronat komunale po e krahasoni me 2017 duheni me e ditë se standardi është rritë dhe nuk mundesh me krahasua me atë periudhë, nuk jeni duke e menaxhuar mirë pronën publike përderisa këtë hapësirë përballë kësaj salle e lejoni një operator ekonomik me e shfrytëzua atë hapësirë pa asnjë kompensim, po përmendi këtë parking të pallatit të kulturës që historikisht ka qenë i dhënë në shfrytëzim.
Kryetari: Të hyrat krahasohen për shkak se Komuna e Ferizajt në vitin 2017 kur z. Ali ka qene në pushtet i ka pasur të hyrat 6.2 milion ndërsa komuna e Gjakovës kanë pasur 2.4 milion ndërsa tani pas 8 viteve Komuna e Ferizajt i ka të hyrat 6.8 milion ndërsa Komuna e Gjakovës i ka 7.2 milion pra i kemi rritur rritje për 200% për këtë po i përmendi dhe duhet me i krahasua me tregu se si është gjendja pra jemi pa krahasueshëm më mirë në të gjitha aspektet në të cilat matet, në këtë mandate kemi realizuara projekte milionëshe jemi duke investuar në Stadiojn që jemi e vetmja komunë në Kosovë që i ka investua 3.5 milion euro në Stadion. Tek çështja e standardit të rritur, standardi krahasohet me fuqinë blerëse të parave që krahasohen në blerjen e mallit që do me thënë se sa mall blen njeriu me para që i merr brenda muajit kjo është fuqia blerëse.    
Për pronën Publike nuk e kemi dhënë këtë pronë për shkak se jemi duke punuar në një projekt që do të ketë parking nëntokësor dhe mbi treg të gjelbër. Inkasohen 78,000 në vit inkasohen nga ky parking në vend të 2000€ që nuk i keni inkasuar kurrë janë veç për këtë parking.
z. Ali Tafarshiku: z Kryetar nuk më dëgjove në fillim sepse nuk fola për standardin jetësor por për standardin e të hyrave. Sa i përket krahasimit që i bëre me Ferizajn në regjistrimin e fundit të popullsisë Ferizaj i ka 110 banor ndërsa Gjakovë 80,000 banorë dhe këtu shihet jeta e mirë në komunën e Gjakovës .

Kryetari: A e keni mëndu ndonjëherë se si ka mundësi që Komuna e Gjakovës i ka 30,000 banorë më pak se Ferizaj dhe ka më shumë të hyra vetanake dhe më shumë investime kapitale, a bëhet jeta më mirë në Gjakovë apo në Ferizaj vendos Niveli Qendror dhe jo komunat, kështu që mendoni se si ka mundësi komuna e Gjakovës me i krye të gjitha këto investime e me pas buxhetin më të madhe se komunat tjera të nivelit të njëjti.    
z. Durim Halilaj: Komunat inkasojnë mjete nga Tatimi në Pronën e paluajtshëm dhe në Taksat komunale në Tatimin në Pronë gjithqysh është një vendim nga niveli qendror ndërsa për taksat e kemi rregulloren për taksa dhe tarifa .
Kryesuesja: Meqenëse nuk kemi diskutime të tjera e shpalli të mbyllur diskutimin për këtë pikë të renditë të ditës .
4. Pika e katërt e rendit të ditës: Bartja e të hyrave vetanake të pashpenzuara nga viti fiskal 2024 në buxhetin e viti 2025 .
Kryesuesja: Për këtë pikë të rendit të ditës e kemi Bartja e të hyrave vetanake të pashpenzuara nga viti fiskal 2024 në buxhetin e viti 2025   prezent e kemi drejtorin e drejtorisë për Buxhet dhe Financa z. Durim 
Halilaj  të cilin e  ftojmë që ta merr fjalën . 
z. Durim Halilaj: Drejtoria për Buxhet dhe Financa ka përgatit një raport për të hyrat vetanake që kanë tepruar nga vitit paraprak për vitin 2025 në total vlera e bartur nga viti paraprak në vitin 2025 është 1,145,519,00€, deri tek kjo vlerë kemi ardhur me tejkalim i të hyrave vetanke janë 504.126€, me të marrë raportet ne ju kemi dërguar emali drejtorive përkatëse ku ju kemi kërkuar që ti prezantojnë kërkesat e tyre, në këtë dokument kemi kërkuar që në Kategorinë Mallra dhe Shërbime të shkojnë 195,000€ në komunali  160,000€ subvencione kthen 57,000.00€, Investime Kapitale 733,519.30€, ne i kemi buxhetuar të gjitha obligimet kontraktuale dhe këtu janë përfshirë edhe mjetet për  çarshinë e vjetër dhe të përfundoj në këtë vite ky projekte madhështor që e ka Komuna e Gjakovës. 
Kryesuesja: E hapi diskutimin lidhur me këtë pikë . 

z. Ledian Rexha: Për ndërtimin e  terreneve të tenisit në Shkugëz para një viti kur është diskutuar kjo pikë nga Kryetari është thënë se në muajin Shtatori apo në fund të vitit do të përfundoj ky projekte ndërsa tani jemi në vitin 2025 dhe jemi duke votuar për bartjen e mjeteve dhe po kërkohet me ju shtua edhe 10,000€ në këtë projekt dhe për çështjen e këtij projekti është vërejtur se në mes të fushës po grumbullohet uji pse po ndodh kjo.

Kryetari: Ka mbetur pa u përfunduar ende ky projekte kem pasur shumë problem me këtë projekt që nga fillimi por tani është në përfundim, nuk kemi pasur mundësi me i pagua vitin e kaluar sepse ka qenë i pa përfunduar, për çështjen e ujit jemi interesua dhe do të gjejmë zgjidhje.
Kryesuesja: Meqenëse nuk ka diskutime të tjera e qes në votim Miratimin e propozimit të Drejtorisë për Buxhet dhe Financa për bartjen e të hyrave vetanake të pashpenzuara nga viti fiskal 2024 në buxhetin e viti 2025. Kush Është Për, Kundër, Abstenim .
Nga Anëtarët e pranishëm të Kuvendi të Komunës unanimisht u votua Por kësaj pike, Pas votimit të bërë u miratua ky: 
V E N D I M 

1. Aprovohet propozimi i Drejtorisë për Buxhet dhe Financa, për bartjen e mjeteve të pashpenzuara  buxhetore të hyrave të bartura nga viti fiskal 2024 në vlerën  641,392.77€ dhe të hyrat e tejkaluara në vlerën 504,126.53€ në vitin 2025, në total në vlerë prej: 1,145,519.30€ sipas tabelës për: shpërndarjen në këto kategori ekonomike si vijon:

Mallra dhe Shërbime : 






                195,000.00€
Zyra e Kryetarit (16016):







      15,000.00€ 
Zyra e Kuvendit Komunal (16916):






      10,000.00€
Administrata dhe personeli (16316):






      50,000.00€
Buxheti (17516):








      20,000.00€
Zjarrfikësit dhe Inspektimet (18420):





                  10,000.00€
Shërbimet Kulturore (85016):







      40,000.00€ Arsimi parashkollor dhe qerdhet (92510):





      50,000.00€





Shpenzime Komunale : 






                160,000.00€
Infrastrukture Publike (18176):






      60,000.00€
Kultura (85016):






                              30,000.00€
Administrata e Arsimit (92080):






      70,000.00€ 
Subvencione dhe Transfere: 




                       
      57,000.00€
Bujqësia (47016):








      15,000.00€ Planifikimi i zhvillimit ekonomik (48016):
     


                                7,000.00€
Shërbimet Kulturore (85016):







      35,000.00€
Investime Kapitale: 





        

               733,519.30€
Administrata dhe personeli (16316), projekti:

(51744) Digjitalizimi i sallës se asamblesë komunale dhe Blerja e inventarit për 
komunën e re.                                                                                                                152,220.00€
Buxheti (17516), projekti:

(41023) Projektet e ndryshme kapitale me bashkëfinancim



       203,110.20€
Infrastruktura Rrugore(18016), projektet:

(52502) Ndërtimi Asfaltimi i Rrugëve në fshatrat Firzë, Brekocë


         18,665.00€
(52655) Platforma Digjitale në Gis Për Infrastrukturë Rrugore


         26,200.00€
(54168) Ndërtimi i Rrugëve Sylejman Hadum Aga dhe Ismajl Qemajli

       198,520.10€
Planifikimi dhe Zhvillimi Ekonomik (48016), projekti:

(54434) Aparatura digjitale për shenjezimin e atraksioneve turistike

         20,000.00€
Shërbimet e shëndetësisë primare (73950), projekti:

(56141) Ndërtimi i objektit te banimit social- Faza II



         60,752.35€
Kultura (85016), projekti:

(53362) Ndërtimi i terreneve te tenisit ne Shkugëz




         30,051.65€
Arsimi – Administrata (92080), projekti:

(53214) Ndërtimi i qerdhes në Rugovë





         15,000.00€
Arsimi Fillor (93450), projekti:

(i ri) Ndërtimi i Bustit te Shkollës "Yll Morina"




           9,000.00€
2. Autorizohet Drejtoria për Buxhet dhe Financa që të angazhohet për realizimin e të gjitha procedurave  lidhur për bartja e mjeteve të pashpenzuara  buxhetore të të hyrave nga viti fiskal 2024 në vitin 2025, në vlerë totale prej: 1,145,519.30€, sipas shënimeve të tabelës së shpërndarjes, të evidentuar në pikën e 1 të këtij vendimi.

3. Pjesë e këtij vendimi janë tabelat për bartjen e mjeteve buxhetore të pa shpenzuara  nga të hyrat vetanake  të vitit 2024 në vitin 2025.

4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

5. Pika e pestë e rendit të ditës: Propozim vendim për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26
Kryesuesja: Për këtë pikë të rendi të ditës e kemi Propozim vendim për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26, prezent e kemi Kryetarin e Komunës z. Ardian Gjini të cilin e ftoj që ta merr fjalën.
Kryetari: Bëhet fjalë për objektin që gjendet afër objektit të Drejtorisë për Kadastër pra për objektin që dikur ka qenë shkolla e Muzikës, këtë objekt e kemi marrë vendimin me e dhënë në shfrytëzim i kemi kryer të gjitha procedurat por operatori që e ka fituar nuk ka ardhë me  nënshkrua kontratën për marrje dhe kështu që duhet të marrim vendim edhe një herë nga fillimi dhe i keni të gjitha dokumentet e nevojshme që ju kemi dërguar me kohë sipas afateve ligjore .
Kryesuesja: E Hapi diskutimin për këtë pikë .
z. Ali Tafarshiku: Ka mungesë të materialeve të nevojshëm  këtu shumica e anëtarëve të Kuvendit kanë pritë me dalë Kryetari në foltore me na tregu se cila pronë është sepse shifrat e kadastrës ne nuk i dimë kjo është kërkesë që po e parashtrojmë disa herë dhe nuk po përfillet, Pyetja tjetër është se a është e specifikuar se çfarë aktivitete do të lejohen në këtë objekt.
Kryesuesja: Vërejtjet teknike edhe unë i marrë si të mirëqena por edhe unë kërkoj që të bashkëngjitet një dokument që specifikon saktë me foto se ku gjendet prona . 
Kryesuesja: Meqenëse nuk ka diskutime të tjera e qes në votim Miratimin e vendimit për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26. Kush Është Për, Kundër, Abstenim.

Nga Anëtarët e pranishëm të Kuvendi të Komunës u Votua kështu 17  Pro , 9 Kundër dhe 0 Abstenim , Pas votimit të bërë u miratua ky: 

V E N D I M

Paraprak për dhënien në shfrytëzim të pronës Komunale  
1. Kuvendi i Komunës së Gjakovës miraton vendimin paraprak për dhënien në shfrytëzim afatshkurtër të Pronës së Paluajtshme Komunale me  numër të parcelës P-70705029-00468-26 me sipërfaqe të parcelës prej 1633m2 Zona Kadastrale Gjakovë-Qytet, së bashku me objektin me numër të njësisë 468-26-598-0 me sipërfaqe të ndërtesës 241.36m2, në pronësi të Komunës së Gjakovës.
2. Afati kohor për dhënien në shfrytëzim të pronës së paluajtshme Komunale të cekur në pikën e 1 të këtij Vendimi është afatshkurtër në kohëzgjatje prej dhjetë (10) viteve.

3. Qëllimi i dhënies në shfrytëzim të Pronës Komunale të cekur në pikën 1  të këtij vendimi është funksionalizimi dhe përfitimi Ekonomik i Komunës nga Pronat Komunale, sipas destinimit të lejes ndërtimore për lokalin afarist.
4. Procedura për dhënien e pronës së paluajtshme të Komunës në shfrytëzim afatshkurtër  realizohet përmes njoftimit publik në harmoni me nenin 15 të Ligjit Nr. 06/L-092 për Dhënien në Shfrytëzim dhe Këmbim të Pronës së Paluajtshme të Komunës.

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.

6. Pika e gjashtë e rendi të ditës: Propozim vendim për formimin e Komisionit Vlerësues për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26.

Kryesuesja: Për këtë pikë të rendi të ditës e kemi Propozim Vendimi për Formimin e  Komisionit Vlerësues për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26. Sipas ligjit për dhënien në shfrytëzim të pronës së Paluajtshme  komunale duhet të formohet komisioni vlerësues prej 5 anëtareve ku 2 anëtar i cakton Ekzekutivi i komunës, 2 nga Kuvendi dhe 1 anëtar nga sektori joqeveritar. Fillimisht kërkoj që të respektohet kuota gjinore edhe nga ekzekutivi edhe nga Kuvendi,
E  ftoj kryetarin që ti bëjë 2 propozime nga Ekzekutivi.
Kryetari: Meqenëse jemi tek pronat komunale sot pa dhënien e kësaj Prone Komuna e Gjakovës i arkëton 36,000€ në vit prej parkut që i kemi investuar diku rreth 360,000€, ndërsa me këtë pronë arrijmë diku tek 50,000€ në vit dhe disa nga ju keni qenë anëtar të kuvendit kur ju kamë tregu se përpos që e kamë ligjëruar konceptin e menaxhimit të ri publik që nënkupton pikërisht këtë që jam duke e bërë pra Buxhetin sa ma pak duhet me  e harxhuar dhe sa ma shumë duhet me investuar nënkupton aty ku sjell të ardhura. 
Nga Ekzekutivi propozojmë Durim Halilaj dhe Adelina Shehu Kola ndërsa nge Shoqëria Civile jemi dakorduar që të jetë Arbër Lleshi.
Kryesuesja: Tani kërkoj që të kemi propozimet e Anëtarëve të Kuvendit dhe kërkoj që të  respektohet kuota gjinore .

znj. Teuta Pallaska Milla: Nga Grupi i  Aleancës për ardhmërinë  Kosovës e propozojmë z. Him Zeqa .

Kryesuesja: Kërkojmë nga PDK apo edhe nga PSHDK që të bënë propozimin e tyre që duhet të jetë e gjinisë femërore .
z. Ardian Nushi: Nga Subjekti Politik PSHDK propozojmë znj. Krenare Bushaj.
znj. Mimoza Shala: Për sqarim për qytetarët e Komunës së Gjakovës ne votuam kundër për faktin se kjo ka kalua një herë është anuluar e kështu me radhë, po ju rikujtoj kryesuese se edhe pse kemi votuar kundër përbërja e komisionit përbehet prej kësaj asambleje dhe po ta rikujtoj se jemi subjekti i dytë më i madhe në Kuvend e kuptojmë se ju jeni në koalicion por ka kohë që VV propozon anëtarët e saj për anëtar të komisioneve vlerësuese pro ju me votë i hidheni poshtë kështu që kësaj radhe po ju plotësoj dëshirën nuk ka propozime  duke e ditë që ju e rrezoni me votë por po ju rikujtoj se është demokratike dhe është e ndershme që edhe opozita me marr pjesë në këto komisione.
Kryetari: Me insistim timin edhe në mandatin e kaluar edhe në këtë mandat dikush nga opozita ka marr pjesë në Komisione vlerësuese pro ka qenë e kotë sepse nuk i ka prodhuar efektet që i kemi pritur që prodhohen pjesëmarrja është vërtet se pronat publike janë pronarë të të gjithë qytetarëve pro është e vërtetë se kush e merr mandatin qeveris në emër të të gjithë qytetarëve, me të mirat apo mangësitë që i ka, kështu që kush është në pushtet ka me qeveris dhe ka me i marrë vendimet, ju keni të drejtë me propozuar por prezenca e juaj në komisione nuk ka dhënë efekt . 
znj. Mimoza Shala: Unë po e falënderoj kryetarin për nënçmimin që po e bën sepse unë kur kamë qenë anëtare e këtyre komisioneve kamë dhënë kontribut më shumë se të gjitha anëtarët tjerë të komisioneve por le të vazhdoj me këtë mënyrë por me ardhë këtu me na sjellë në diskutim Qeveri Qendrore këtu në Kuvend nuk po e kuptoj. 
Kryesuesja: Pasi që nuk ka propozime të tjera E qes në Votim miratimin e vendim për formimin e Komisionit Vlerësues për dhënien në shfrytëzim afatshkurtër të Pronës së Paluajtshme Komunale me numër P-70705029-00468-26, me këtë  përbërje: 1. z. Durim Halilaj. znj. Adelina Shehu Kola, 3 z. Arbër Xharra , 4. z. Himë Zeqa, 5. znj. Krenare Bushaj: Kush Është : Për, Kundër, Abstenim.
Nga Anëtarët e pranishëm të Kuvendi tët Komunës u Votua kështu 16  Pro , 8 Kundër dhe 0 Abstenim , Pas votimit të bërë u miratua ky: 

V E N D I M 

1.Formohet Komisioni Vlerësues për dhënien në shfrytëzim afatshkurtër të pronës së paluajtshme komunale me numër të parcelës P-70705029-00468-26, me sipërfaqe të parcelës 1633 m2 Zona Kadastrale Gjakovë-Qytet, së bashku me objektin me numër të njësisë 468-26-598-0 me sipërfaqe të ndërtesës 241.36 m2, në pronësi të  Komunës së Gjakovë, me këtë përbërje: 
1. z. Durim Halilaj, përfaqësues nga  Ekzekutivi i  Komunës .

2. znj. Adelina Shehu Kola, përfaqësuese nga Ekzekutivi i  Komunës.

3. z. Him Zeqa,  përfaqësues i Kuvendit të Komunës .

4. znj. Krenare Bushaj, përfaqësuese e Kuvendit të Komunës .

5. z. Arbër Lleshi, përfaqësues i sektorit jo qeveritar .

2.Komisioni Vlerësues për Dhënien në Shfrytëzim Afatshkurtër të Pronës Komunale ka për detyrë dhe përgjegjësi që ti zhvilloj procedurat e parapara me Ligjin Nr. 06/L-092 për Dhënien në Shfrytëzim dhe Këmbim të Pronës së Paluajtshme Komunale për pronën e cekura në pikën 1 të këtij vendimi për të cilin është nxjerrë vendimi paraprak nga Kuvendi i Komunës. 

3.Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
7.Pika e shtatë e rendit të ditës: Shqyrtimi i Projekt Rregullores për Organizimin e  Brendshëm, Sistematizimin dhe Klasifikimin e vendeve të Punës në Komunën e  Gjakovës.
Kryesuesja: Për këtë pikë të rendit të ditës e kemi Shqyrtimi i Projekt Rregullores për Organizimin e Brendshëm, Sistematizimin dhe Klasifikimin e vendeve të Punës në Komunën e  Gjakovës, prezent e kemi z. Kushtrim Brahimaj të cilin e  ftoj që ta merr fjalën .
z. Kushtrim Brahimaj: Në muajin nëntor të vitit të kaluar Kryetari i Komunës ka formuar Grupin Punues për hartimin e Rregullores për Organizimin e  Brendshëm, Sistematizimin dhe Klasifikimin e vendeve të Punës në Komunën e  Gjakovës i cila është dokumenti i parë që e rregullon sistematizimin e  punës në Komunën e  Gjakovës ky dokument derivon nga Statuti i Komunës së Gjakovës dhe nga Ligji për zyrtarët Publik. Komuna e Gjakovës i ka zhvilluar të gjitha proceduarat për hartimin e një akti të tillë i kemi zhvilluar shqyrtimin publik dhe  i kemi marrë të gjitha komentet nga grupet e interesit gjithashtua kemi qenë të obliguar që këtë dokument para miratimit në Kuvend ta dërgojmë në Departamentin për Menaxhimin e Zyrtarëve Publik në Ministrinë e Brendshëm për konsultime paraprake dhe të kemi marrë komentet e tyre  i kemi inkorporuar në këtë dokument dhe po ashtu para dy ditëve e kemi marrë edhe një koment shtesë nga  ky departament që ka kërkuar që tek grupet në kuadër të tabelave për nivelin e ulët drejtues hekën grupet si dhe një kërkesë e kemi marrë nga Drejtoria për buxhet dhe financa që një nga pozitat e saj të ri modifikohet me arsyetimin që kjo pozitë duhet të përshtatet me detyrat shtesë dhe kërkoj që kur të hedhet në votim të bëhet së bashku me këto dy ndryshime që u ceken më lartë .  
Në këtë rregullore janë përfshirë detyrat e secilit sektor dhe klasifikimi i pozitave të punës në të gjitha komunën e  Gjakovës duke përfshirë edhe QKMF-në dhe arsimin parauniverzitar gjithashtu jemi ndër komunat që e kemi punuar me kapacitetet e brendshme përderisa shumë komuna kanë angazhuar ekspert për hartimin e kësaj rregulloreje. 
Kryesuesja: E Hapi diskutimin për këtë pikë të rendit të ditës .
z. Ali Tafarshiku: Tek struktura organizative ju e thatë e  rregullon ligji por këtu e shënon se jeni bazuar në Ligjin për Vetëqeverisje Lokale dhe në Rregulloret dhe udhëzimet administrativë që janë në fuqi në momentin që e ka emrin rregullore nënkupton se ky dokument vjen për me i mbush zbrazëtirat apo hendeqet që i len një ligj dhe besoj se e keni pasur hapësirë të mjaftueshme me hartimin e  një dokument siç duhet . Unë e kamë thënë edhe në mbledhjen e KPF-së që zyrës  së Kryetarit ja kishit shtua një qeverisje shtesë ku përveç 13 drejtoreve politik ja kishit shtua edhe sektorët si Sektori për menaxhimin e pronës komunale pse nuk e keni vendos në drejtorinë e kadastrit apo të Urbanizmit pse duhet një sektor i kabinetit të kryetarit me e menaxhua pronën komunale, çka nënkupton Zyrtari i Lartë Certifikues, pse duhet sektor për integrime evropiane në nivelin lokal pse nuk e keni lënë vetëm Zyrtar për Integrime Evropiane, sektori për menaxhimin e kontratave për zhvillimin e  kontratave, pse kjo kur kontratat i jep dhe i menaxhon Zyra e prokurimit . Tek numri i punëtoreve në këtë sektor tek Sektori për Punë të kuvendit janë paraparë vetëm 3 zyrtarë për me ju shërbye 35 anëtarëve të Kuvendit, për këtë ne kemi mangësi edhe në dokumentacione edhe në prezantime sepse nuk ka kapacitete, dhe në Kabinetin e  Kryetarit si keni paraparë hiq sa ka me qenë numri i të punësuarve në Kabinetit e Kryetarit, numri i të punësuarave shënon në këto sektorë është 44 zyrtar përderisa në tabele shënon se numri i të punësuarve më Zyrën  e Kryetarit është 52 pra sa i ka kabineti ti kryetarit, dhe a ka mundësi me e formua edhe sektorin e protokollit që  mendoj se është shumë i vlefshëm.
z. Kushtrim Brahimaj: Numrat që i shihni në këtë rregullore janë punëtor aktual janë në listën e pagave kjo është gjendja aktuale faktike që e ka Komuna e Gjakovës sot, Rregullores për Organizimin e  Brendshëm nuk gëzon në asnjë rrethanë me qenë në shprëputhje me ligjet në fuqi, dhe tani Zyra e Personelit Zyra e Prokurimit dhe Zyra e Auditimtit janë tri zyre që është obligim Ligjor me qenë në kabinetin e  Kryetarit të Komunës, Sektori për integrime Evropiane ka qenë i themeluar dhe ka qenë në Zyrën e Kryetarit tani në rregullore vetëm po e harmonizojmë me ligjet në fuqi, Zyrtari certifikues është Zyrtari që e certifikon çdo pagës dhe Ministria e Punëve të Brendshëm na ka obligua me e vendos në Zyrën e Kryetarit sepse i raport vetëm Kryeartit, për numrin e  punëtoreve në Kabinetit të Kryetarit janë 44 shërbyes civil  aty janë Kryetari, nënkryetari, asistentja e nënkryetarit dhe 4 këshilltar të Kryetarit që bëjnë 7 pra këta janë dhe arsyeja pse nuk e kemi specifikuar numrin e natareve të kabinetit është se në një udhëzim kabineti i kryetarit i ka 4 anëtar mirëpo në realitet të gjitha kabinetet e kryetarëve të komunave në Kosovë kanë më shumë anëtar dhe këtë udhëzim mundet një udhëzim me ndryshuar sa herë që të donë dhe ne nuk e kemi caktuar këtë numër me qëllim që mos të ketë nevojë me ju dërgua rregulloren me e ndryshua sa herë që të ndryshohet Udhëzimi Admisntriativ por të jetë e rregulluar vetëm nga niveli Qendror kjo është arsyeja.

Kuvendi i Komunës ka qenë në mbështetej vetëm me një zyrtar nuk ka qenë as sektor dhe unë e kamë propozuar që të formohet sektor janë zgjedhe  edhe dy zyrtar është zgjedh udhëheqësi dhe besoj se tre zyrtar janë të mjaftueshëm shto këtu se  kryesuesja e ka edhe një asistent që mundet me kontribuar, për protokollin ne kemi mëndu se duhet të jetë zyrtar i protokollit njëri nga kabineti i kryetarit sepse është me e lehtë me u harmanizua agjenda me njërin nga anëtarët e kabinetit të kryetarit, për zyrën e  projekteve Zyra e Prokurimit i ka detyrat e caktuara me ligj implementimin dhe zbatimin e kontratave i ka zyrtarët tjerë dhe ideja ka qenë se me Statutin e Komunës së Gjakovës që është miratuar para dy viteve është themeluar ky sektori dhe ne vetëm e kemi implementuar atë që janë të përshkruar në Statut.   
z. Ali Tafarshiku: Pyetja e parë ishte tek numri i punëtoreve dhe ju thatë se nuk e kemi planifikuar as një zyrtar shtesë atëherë nuk po e kuptoj qëllimin e kësaj rregulloreje, në aspektin e kabinetit të kryetarit e kamë të qartë 4 anëtar atëherë pse kur e keni mundësinë me rregullore pse nuk po e caktoni numrin që duhet e jo me hap pastaj me marrë konsulent me kontrata e gjëra të tilla. Për Zyrën e Kuvendit edhe ne si asamblistë kemi nevojë që me e pas një zyrtar që merret me ligjshmërinë e akteve është shumë e mirë që të shikohen paraprakisht, dikush të na informoj me përmbajtjen e pikave, Sektori për banim të përballueshëm është obligim ligjor me e planifikua.
Kryesuesja: Zyra e Kuvendit për këto vite ka funksionuar shumë mirë dhe nuk ka asnjë rast kur ndonjëri nga anëtarët e Kuvendit ka kërkuar diçka nga kjo zyre dhe nuk keni marrë ndihmë ndërsa për aspektin ligjore profesionael sekretari i Kuvendit është një ndër juristit me të zot që i ka komuna dhe asnjë vendim nuk është kthyer nga Niveli qendror si pasoj e punës së zyrës së Kuvendit pra kjo zyrë është e kompletuar dhe funksionon shumë mirë. 
z. Kushtrim Brahimaj: Qëllimi i kësaj rregulloreje u përmend që në fillim pra ridizajnimi i brendshëm i institucionit që është obligim ligjor që rrjedh nga Ligji për Zyrtarët Publik, nuk është e detyrueshëm që ne ta  ri dizajnojmë komunën nëse është duke funksionuar mirë por ne e kemi ristemu dhe aty ku ka pasur nevojë i kemi plotësu-ndryshar. Tek numri i të punësuarve në kabinetin e kryetarit e sqarove edhe më herët nevoja është më e madhe por për momentin është kështu gjendja, për ligjshmërinë e akteve nuk kemi asnjë nevojë që të shtohet stafi në këtë zyre besoj që këta zyrtar që janë sot i plotësojnë nevojat e punesës së kuvendit, për sektorin për banim, banimin social e kemi tek Drejtoria për Shëndetësi dhe Mirëqenieje Sociale, ndërsa për banimin e përballueshëm e kemi sistemuar një zyrtar tek Drejtoria e Urbanizmit dhe besojmë që është i mjaftueshëm .

z. Agustin Shala: Fillimisht kërkojmë që të njoftohemi me përbërjen e komisionit për hartimin e këtij dokumenti unë e kamë trajtuar këtë rregullore dhe kamë disa paqartësi si tek Sektori për komunitet ku janë shkruar të njëjtat gjëra tek misioni edhe tek detyrat, tek misioni janë të përshkruar se çka është misioni i këtij sektori por në tri pikat e para janë përshkruar të njëjtat edhe tek detyrat edhe tek misioni andaj kërkoji që të rishikoni edhe një herë . 

z. Kushtrim Brahimaj: Grupi punues ka qenë i formuar nga Nëntori i vitit të kalaruar me vendim të Kryetarit të Komunës që ka qenë i përbërë nga 7 anëtar për sa i përket sektorit për Komunitete dhe kthim mundet me qenë se janë të përafërta misioni dhe detyrat e këtij sektori por duhet me pasur parasysh se detyrat ekzistojnë dhe formulohen për me e përmbush misionin pajtohem se nuk duhet të jen identike por ne do të rishikojmë edhe një herë para se me dërgua për ministri nëse pajtoheni ju.
Kryesuesja: E qes në votim miratimin e Rregullores për Organizimin e  Brendshëm, Sistematizimin dhe Klasifikimin e vendeve të Punës në Komunën e  Gjakovës . Kush është: PËR, KUNDËR, APSTENIM
Nga Anëtarët e pranishëm të Kuvendi të Komunës unanimisht u votua Por kësaj pike, Pas votimit të bërë u miratua ky: 

Nga Anëtarët e pranishëm të Kuvendi të Komunës unanimisht u votua Por kësaj pike, Pas votimit të bërë u miratua kjo: 

RREGULLORE 
PËR ORGANIZIMIN E BRENDSHËM, SISTEMATIZIMIN DHE KLASIFIKIMIN E VENDEVE TË PUNËS NË KOMUNËN E GJAKOVËS
6. Pika e gjashtë e rendi të ditës: Shqyrtimi i progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal.
Kryesuesja: Për këtë pikë të rendit të ditës e kemi Shqyrtimi i progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal, prezent  e kemi Drejtorin e drejtorisë për financa z. Durim Halilaj të cilin  e ftoj që ta merr fjalën .
z. Durim Halilaj: Para jush ju kemi dërguar dokumentacionin për progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal, Zyra kombëtare e Auditorit e ka bërë auditimin e pasqyrave vjetore financiare dhe menjëherë pas marrjes të raporti zyrtar Kryetari i Komunës e ka themeluar një komisioni për implementimin e të gjeturave, Auditori i ka dhënë 10 rekomandime për Komunën e  Gjakovës për vitin 2023 dhe Komisioni dhe ekzekutivi komunale janë marrë me trajtimin e tyre dhe këto rekomandime 7 nga 10 janë zbatuar dhe 3 janë pjesërisht të zbatueshëm, njëra nga këto pjesërisht të zbatueshme është tërheqja e një anshme që nuk është tërësisht në kompetencë të komunës dhe njëit është edhe tek  tatimi në pronë llogarit e arkëtueshme dhe tek ri anketimi i pronave ku ne në baza vjetore e marrim një raport vjetor nga Departamenti i tatimin në pronë që nuk përputhet me numrin  e pronave në Komunën e  Gjakovës ku nga deprtatameni i ministrisë janë shënuar 34,000 prona ndërsa nga Komuna janë shënuar se janë 24,000 prona, të njëjtat dokumente janë dorëzuar edhe në  Ministrinë e financave dhe tek Zyra Kombëtare e auditorit dhe nëse keni ndonjë paqartësi jam i gatshëm të ju përgjigjemi.
Kryesuesja: E hapi Diskutimin për këtë pikë të rendit të ditës.
z. Agustin Shala: Për këtë tri pikat që janë pjesërisht të zbatueshme, njëra nga këto tria që ka të bëjë me llogarit e arkëtueshëme dhe me rianketimin e pronave komunale për çka pajtohem plotësisht me këtë pjesë por sa i përket pjesës B1tke tërheqja e njëanshme e mjeteve të komunës, unë nuk i kamë lexuar as rregulloren e as Udhëzimin Administrativ që është thirrur auditori në të cilat thotë se Komuna ka të drejtë që këto shpenzime ti planifikoj në kohën  duhur që do të thotë se me miratimin e  buxhetit duhet të shpalosën këto detyrime kontingjente dhe kur janë të shpalosen raporti i auditorit nuk duhet të na kualifikohet sepse me ketë kualifikim të raporti ne po humbim grandin e  prëformancës edhe mjetet po na merren njëanshëm, andaj nëse ka bazë ligjore këto shpenzime të planifikohet në fillim dhe mos të na ndodh kualifikimi i raporti, sepse standardi i kontabiliteti e parasheh se aty ku ka gjasa e probabliteit është mbi 50% me ndodh një shpenzime je i obliguar me i planifikua mjetet me kohë dhe po se ndodh planifikimi me kohë ne nuk do të na kualifikohej raporti sepse realisht po humbim grandin e përformancës dhe mjetet po na mirën njëanshëm.

z. Durim Halilaj: Kronologjia është kjo se në vitin 2018-19 dhe 2020 pavarësisht se edhe atëherë ka qene në zbatim Kontrata Kolektive e që janë tërheq mjetet në mënyrë të një anshme komunat e kanë marrë një raport të auditorit me theksim të çështjes pra nuk i kanë penalizu komunat sepse kjo çështje i takon Nivelit Qendror, nga viti 2020 e tutje raporti i auditorit e thotë pastër se Kualifikimin e merr aty ku ka ndodhë çështja pavarësisht që nuk është krijuar nga Komunat por departamenti thesarit i merr mjetet në mënyrë të njënjëshme. Kjo e gjetur është në Kategorinë e pagave dhe mëditjeve që sipas standardit të kontabilitetit që nëse ne si Komunë në qarkoren e parë dhe të dytë caktohen kufijtë e kategorive Buxhetore dhe jemi të detyruar që ti zbatojmë dhe ne po na pamundësohet me i buxhetu këto ne ja pasqyrojmë zyrës kombëtare të auditimit obligimet kontingjente dhe i tregojmë se nuk mundemi me i buxhetu dhe ju e dini se në Nëntor të vitit të kaluar kur e kemi bërë rritjen buxhetore na u është kërkuar që të mbulojmë edhe minuset e pagave, dhe çështja pjesërisht e zbatuar është sepse nuk është në dorën tonë. Për ri anketimin është arrë për bazë një data bazë e ministrisë së Financave me 34,000 tatimpagues kjo ka ndodhë për shkak se gjatë një viti fiskal ne i marrim afër 800 ankesa me vlera të ndryshme dhe gjatë këtij viti sistemi ka regjistruar dy prona të faturës dhe të ankesës. Tek Llogarit e arkëtueshem me ligjin e ri nuk lejohet me i dërguar në përmbarim dhe për këta ndodh kjo .

z. Teki Shala: Pavarësisht vështirësive që paraqiten për Drejtorinë është e vërtetë që problemi i tërheqjes së njëanshme po paraqitët qe disa vite dhe si pasoj po kualifikohet Raporti dhe diskualifikohemi nga Grandi i përformancës, nuk e di se si kanë vepruar disa komuna që nuk ju kualifikohet raporti edhe pse e kanë  problemin e kontratës kolektive andaj çka keni ndërmarrë ju në këtë drejtim sikur komunat tjera që mos të ndodhë kualifikimi i raportit, ose nëse ju keni konstatuar se ka padrejtësi duhet ti drejtoheni gjykatës. Për sa i përket çështjes A3 menaxhimi i kontratave ne e dimë se menaxhimi i kontratave në disa projekte të mëdha nuk është bërë ashtu siç duhet por megjithatë kur të vij raporti i Auditorit do të shohim se si është çështja . 
Kryesuesja: Meqenëse nuk ka diskutime të tjera e shpalli të mbyllur diktimin për këtë pikë të renditë të ditës .

9. Pika e nëntë e rendit të ditës : Informatë për  përgatitjet ndaj emergjencave në Komunën e Gjakovës.
Kryesuesja: Për këtë pikë të rendit të ditës e kemi Informatë për përgatitjet ndaj emergjencave në Komunën e Gjakovës, prezent e kemi drejtorin e drejtorisë për Mbrojtje dhe Shpëtim z. Haxhi Sejdiu të cilin e ftojmë që ta merr fjalën . 
z. Haxhi Sejdiu: Gjatë vitit 2024 janë pranuar gjithsejtë 19.580 thirrje nga qytetarët dhe subjektet tjera juridike, ndërsa janë menaxhuar 429 raste emergjente duke u koordinuar me strukturat reaguese si: Policia e Kosovës, Zjarrfikësit, FSK, urgjencën medicinale të QKMF dhe Spitalit Rajonal, Kryqin e Kuq, si dhe me Kompanitë Publike tjera që operojnë në komunë KRU Gjakova, KEDS, KRM “Çabrati”, OJQ ,etj. Vlen për tu theksuar se gjatë vitit 2024 me vendim nga ana e Agjencionit të Menaxhimit të Emergjencave me nr. 0017/2025 të datës 14.01.2025 është bërë riorganizimi i Qendrës Operative Emergjente Rajonale - 112, Gjakovë e cila do të jetë strukturë organizative e Agjencionit të Menaxhimit Emergjent në kuadër të MPB- së, ngjashëm si komunat tjera të mëdha në Kosovë. Intervenime preventive: Realizimi i punimeve emergjente në pastrimin e disa segmenteve në shtratin e lumit “Llukac”dhe të kanaleve të ujit në tre lokacione. Këto aktivitetet janë ndërmarr në kuadër të masave preventive për parandalimin eventual të vërshimeve apo zbutjen e pasojave të mundshme. Shërbimi zjarrfikës gjatë vitit paraprak ka realizuar gjithsejtë 622 intervenime. Numri më i madh tyre rreth 522 raste kanë të bëjnë zjarre, por duhet shtuar se përveç se në zjarre zjarrfikësit janë të obliguar të intervenojnë edhe në raste të vërshimeve, në aksidente komunikacioni, intervenime teknike dhe të një game të gjerë të shërbimeve tjera që kanë të bëjnë me mbrojtjen, shpëtimin dhe ndihmën për qytetarët, institucionet, bizneset, etj. Përkundër numrit të madh të intervenimeve situata me zjarre ka qenë jo e mirë ku kryesisht janë ballafaquar në shuarjen e zjarreve në sipërfaqet fushore 1,960 ha (dmth. në kullosa, barishte, shkurre, tokë bujqësore, etj), e në sipërfaqe pyjore dukshëm më pak 24 ha. Zjarret në zonat Malore, Vlen për tu theksuar se në muajin Korrik të vitit 2024 në kuadër të parandalimit të zjarreve në zonat malore Brigada e zjarrfikëseve në Gjakovë është mobilizuar me personel prej 25 zjarrfikës në shuarjen e zjarreve në fshatrat e Babaj-Bokës dhe Devë në ndihme ka dalur edhe KFOR-i me mjete nga ajri për shuarjen e zjarreve; Ekipi për bashkëpunim Civil-Ushtarak (CIMIC) i Komandës Rajonale nga Kfori-Italian i dhuroi zjarrfikëseve mjete dhe pajisje kundër zjarrit. Përmes aktivitetit të prokurimit është bërë furnizimi me goma të verës për 1 automjet Mercedes - kombibus. Me projeksionin buxhetor për v. 2025, pozicioni mallra-shërbime do të ketë një ngritje prej.11.11 % ose 100,000.00€, duke e konsideruar këtë si një trendë pozitiv progresiv në përmbushjen e nevojave të kësaj drejtorie, edhe pse realisht kërkesat në këtë drejtim janë dukshëm më të mëdha. Për shkak të limiteve buxhetore, në v. 2025 është planifikuar vetëm 1 aktivitet prokurimi, me ç’rast është paraparë kontratë për Intervenime Emergjente dhe për këtë qëllim janë ndarë për tri vite në vazhdim nga 34,666.66€ totali në tri vite 104,000.00€ nga pozicioni mallra dhe shërbime. Pjesa tjetër e mbetur e buxhetit planifikohet të shpenzohet për mbajtjen e nivelit të domosdoshëm funksional-operativ.

z. Ali Tafarshiku: Unë dua ta falënderoj Drejtorin z. Haxhi Sejdiu i cili me përkushtim ju ka përgjigj kërkesës që e kemi bërë në mbledhjen e KPF-së dhe ka dalë e ka ndërhy në rrugën Shote Galica ku jetojnë komuniteti jo shumicë për evitimin e rrezikut nga një mur në atë lagje andaj kërkojmë që mundësisht të ndërhyni në mbylljen e katit të dytë të objekt të Bezistanit sepse me të vërtet është bërë çerdhe për përdoruesit e narkotikëve dhe po shkakton rrezik për të rinjtë e sidomos për fëmijët .
z. Haxhi Sejdiu: Nga Kryetari i Komunës është formuar një komision që me i verifiku objektet që janë jashtë përdorimit dhe që janë të rrezikshme dhe ne e kemi për obligim pjesët që janë në pronësi të Komunës por nuk mundemi me i mbikëqyr edhe ato private.

Kryetari: Nëse ndonjë aksident ndodh në pronën private të dikujt përgjegjësin e merr komplet pronari i objektit, këtë po e sqaroj sepse disa qytetarë i lejnë objektet në at gjendje duke shpresuar se komuna do të ja pastroj oborret e tyre këtë nuk ka mundësi me  e bërë komuna për objektet private përgjegjës janë pronarët e tyre. Komisioni i Komunës ka me i verifikua se cilat janë objektet që shkaktojnë rrezikshmëri të lartë dhe ne në bazë të ligjeve në fuqi ka me i informua pronarët për veprimet që duhet ti ndërmarrë në rasteve kur ajo pronë cenon edhe hapësirën publike për rreth komuna detyrohet me intervenua por fatura për këtij i faturohet pronarit dhe i përmbarohet gjatë punës kemi hasur në shumë prona që janë mes oborrit privat dhe kërkojnë nga komuna që ti pastrohen dhe kjo nuk është e drejtë andaj përgjegjësia për pronat private është e pronarit të asaj prone edhe prona që iu përmend nga z. Tafarshiku është privat komplet privat edhe bregu i sarajeve komplet është private
Meqenëse nuk ka diskutime të tjera e shpalli të mbyllur diskutimin për këtë pikë të rendit të ditës .

10. Pika e dhjetë  e renditët ditës : Të Ndryshme. 

Kryesuesja: Për këtë pikë të rendit të ditës kemi të ndryshme . E hapi Diskutimin nëse dikush e donë fjalën. 

Meqenëse  nuk ka diskutime e shpalli të mbyllur këtë mbledhje dhe mirë u takofshim në takimet e radhës .
Mbledhja përfundoj në ora 13:20.
  Procesmbajtës                                                                                                 Arbënesha Kuqi

  ____________                                                                                                 ________________

Burim Bajrami                                                                                                    Kryesuesja[image: image4.png](4

